
12 
Lágalašvuohta ja mearridanváldi 
 
Vudolg  

Evttohus: 
 
Gávnnahit, ahte čoahkkin lea lágalaččat čoahkkái bovdejuvvon ja 
mearridanválddálaš. 
 
Mearrádus: 

13 
Lágalašvuohta ja mearridanváldi 
 
Vudolg  

Evttohus: 
 
Válljet guokte beavdegirjedárkkisteaddji, geat doaibmaba 
dárbbašettiin maiddái jienaidrehkenastin. 
 
Mearrádus: 
 
x 

14 
Bargoortnega dohkkeheapmi 
 
Vudolg  

Evttohus: 
 
Vuođđodorvolávdegoddi dohkkeha evttohuslisttá čoahkkima 
bargoortnegin. 
 
Mearrádus: 
 
x 

15 
Dili birra oanehaččat 
 
54/00/2019 
 
Vudolg  

Vuođđodorvohoavda ja dikšunbarggu hoavda muitaleaba sosiála- ja 
dearvvasvuođadoaimma áigeguovdilis áššiin oanehaččat. 
 
Evttohus: 
 
Merkejuvvo diehtun. 
 
Mearrádus: 

16 
Ruhtadilis oanehaččat 
 
83/02.02.01/2011 
 
Vudolg  

Lassemateriálan sosiála- ja dearvvasvuođadoaimma 
bušeahttaárvalusa ollašuvvamat 1.1.- 21.2.2020 áigge. 
 
Vuođđodorvohoavda muitala lassemateriálan ovdanboahtti sosiála- 
ja dearvvasvuođadoaimma bušeahta ollašuvvamiid birra. 
 
Evttohus: 
 
Vuođđodorvolávdegoddi merke diehtun sosiála- ja dearvvasvuođa-
doaimma bušeahta ollašuvvamiid 1.1.- 21.2.2020 áigge. 
 
Mearrádus: 

17 
Mearreruhtanuppástusat, bušeahtta 2019 
 
108/02.02.00/2018 
 
Vudolg 12.12.2019 § 56 
  

Bušeahtta lea čadni manuid ja boađuid erohusa nuppiin sániin netto 
dásis. Hálddahushoavda sáhttá mearridit mearreruđa sirdimiin 
seamma goasttádusbáikki siste. Lávdegoddi sáhttá mearridit 
mearreruhtasirdimiin bargosuorggi siste sihke bargosurggiid miel 
bušehttejuvvon mearreruđaid gaskasaš sirdimiin eanemustá 10 % 
lávdegotti ollesmanuin. Dán badjel manni oasis nuppástusaid galgá 
buktit ovdan váldostivrii.  
 
Vuođđodorvolávdegoddi lea čoahkkimisttis 12.11.2019 § 44 dahkan 
bušeahttaárvalussii 2019 mearreruđa sirdimiid oktiibuot 131.695 €.    
Bušehttii 2019 galgá dahkat vel mearreruhtanuppástusaid ee. 
ruoktobuohccidikšu (gb 4602) ja psyk.buohccidikšu (gb 4660) 
goasttádusbáikkiin seastašuvvi bálká- ja mátkegoluid berre sirdit 
spesiálabuohccidikšumii goasttádusbáikái 4700, mat leat 
váldojuvvon vuhtii váldostivrii evttohuvvon lassemearreruđa dárbbus.   
 
Evttohus: 
 
Vuođđodorvolávdegoddi fápmuda dikšunbargohoavdda ja kanslistta 
dahkat dárbbašlaš mearreruhtasirdimiid bušehttii 2019. 
Dahkkojuvvon mearreruhtasirdimat buktojit diehtun čuovvovaš 
čoahkkimii.   
 
Mearrádus: 
 
Evttohus dohkkehuvvui. 

  
 
Vudolg  

Lassemateriálan logahallan virgeolmmošbargun dahkkojuvvon 
mearreruhtasirdimat jagi 2019 bušeahttaárvalussii. 
Mearreruđa sirdimat leat dahkkojuvvon aitosaš bušeahta manuide 
okb.  69.210 euro ja boađuide 4.200 euro. 
 
Dikšunbargohoavda muitala virgeolmmošbargun dahkkojuvvon 
mearreruhtasirdimiid birra j. 2019 bušehttii. 
 
Evttohus: 
 
Vuođđodorvolávdegoddi merke diehtun ja dohkkeha 
virgeolmmošbargun dahkkojuvvon mearreruhtasirdimiid jagi 2019 
bušehttii. 

Mearrádus: 

18 
Vuođđodorvolávdegotti čoahkkimiid áiggit ja čoahkkinmateriála juohkimis mearrideapmi jagi 
2020 
 
28/00.02.03/2012 
 
Vudolg  

Ohcejoga gieldda hálddahusnjuolggadusa 129 § mielde 
doaibmaorgána mearrida fásta čoahkkimiiddis áiggi ja báikki. 
 
Čoahkkin dollojuvvo maiddái dalle, goas ságadoalli geahččá 
čoahkkima dárbbašlažžan dahje eanaš doaibmaorgána lahtuin 
dahket ságadoallái evttohusa čoahkkima doallamis iežaset 
almmuhan ášši gieđahallama várás. Dalle ságadoalli mearrida 
čoahkkináiggi. 
 
Ságadoalli sáhttá vuođustallojuvvon sivas šluhttet čoahkkima. 
 
Vuođđodorvolávdegotti čoahkkimat dollojuvvojit gielddadálus 
váldostivrrasáles. 
 
Čoahkkinbovdehus, evttohuslistá, čuvvosat ja lassemateriála 
sáddejuvvojit elektrovnnalaččat fásta lahtuide ja várrelahtuide. 
 
Evttohus: 
 
Vuođđodorvolávdegoddi mearrida jagi 2020 fásta čoahkkinbeaivin  
7.5., 17.6., 17.9., 22.10. ja 10.12. Čoahkkimat dollojuvvojit 
váldostivrrasáles ovddabealde máinnašuvvon beivviid dmu 12.00 
rájes. 
 
Mearrádus: 

19 
Sosiála- ja dearvvasvuođadoaimma doaibmačilgehus ja jagi 2019 bušeahta ollašuvvan 
 
6/02.02.01/2020 
 
Vudolg  

Lassemateriálan sosiála- ja dearvvasvuođadoaimma 
doaibmačilgehus ja bušeahta ollašuvvamat j. 2019.  
 
Ovddasvástideaddjit buktet ovdan čoahkkimis iežaset vástosuorggi 
bušeahta ollašuvvama ja doaibmačilgehusa. 
 
Evttohus: 
 
Vuođđodorvolávdegoddi  
- merke diehtun jagi 2019 bušeahta ollašuvvama. 
- dohkkeha doaibmačilgehusa jagis 2019 ja evttoha dan ovddos 
váldostivrii dohkkeheami várás. 
 
Mearrádus: 
 
 

  
 
Juohkin GR, Váldostivra  

20 
Vuođđodorvolávdegotti vuloš boađusovttadagaid geavahanplána (mearreruhtajuohku) ja 
rehkegiid vuostáváldit ja dohkkeheaddjit 
 
30/02.05.01/2012 
 
Vudolg  

Váldostivrra lea čoahkkimisttis 16.12.2019 dohkkehan jagi 2020 
bušeahttaárvalusa ja jagiid 2021 - 2022 ekonomiijaplánaid.  
 
Gielddaráđđehus lea 24.2.2020 addán hálddahusgottiide 
bušeahttaárvalusa ollašuhttinrávvagiid jahkái 2019, ráva boahtá 
evttohuslisttu olis. 
 
Hálddahusnjuolggadusa 64 § mielde gielddaráđđehus ja lávdegottit 
dohkkehit bušeahttaárvalussii vuođđuduvvi geavahanplánaset, 
mainna doaibmaorgána juohká boađussurggiid mearreruđa ja 
boahtoárvalusa boađusovttadagaide. Doaibmaorgána nanne 
maiddái boađusovttadagaid geavahanplánaid. 
 
Mearreruđa juohku lea dahkkojuvvon vuođđodorvolávdegotti 
bušeahttaárvalusa mielde lohkui válddekeahttá goasttádusbáiki 
4130 bearašbargu, masa ii lean aitosaš bušeahttaárvalusas 
mearreruhtavárrejupmi. Bearašbarggu dárbbašan mearreruhta 
40.000 sirdojuvvo spesiálabuohccidikšumis. 
 
Guittiid ja rehkegiid dohkkeha boađussuorggi dahje 
boađusovttadaga ovddasvástideaddji dahje doaibmaorgána sierra 
mearridan olmmoš. 
 
Lassemateriálan vuođđodorvolávdegotti vuloš boađusovttadagaid 
geavahanplána, mearreruhtačuovvuma ovddasvástideaddjit sihke 
rehkegiid vuostáváldit ja dohkkeheaddjit.  
 
Evttohus: 
 
Vuođđodorvolávdegoddi  
- merke diehtun bušeahta ollašuhttinrávvaga jahkái 2020.  
- dohkkeha bearašbargui sirdojuvvon mearreruđa. 
- nanne vuođđodorvolávdegotti vuloš doaimmaid geavahanplána 
(mearreruhtajuohku)  ja  nammada mearreruhtačuovvuma 
ovddasvástideaddjiid sihke rehkegiid vuostáváldiid ja 
dohkkeheaddjiid dán olis ovdanboahtti geavahanplána mielde. 
 
Mearrádus: 
 
 

  
Juohkin GR  
 Boađussuorgevástideaddjit, eamit  

21 
Sosiála- ja dearvvasvuođafuolahusa áššehasmávssut 2020 
 
300/02.04.00/2011 
 
Vudolg  

Ovddit háve sosiála- ja dearvvasvuođafuolahusa áššehasmávssut 
dárkkistuvvojedje 1.1.2018 rájes.  
 
Sosiála- ja dearvvasvuođafuolahusa áššehasmávssut bissot eanaš 
ovddežis jagiid 2020-2021. 
Indeavssain dárkkistan láhkai dássesturrosaš áššehasmávssuid 
eanemusmearit bissot ovddežis jagiid 2020-2021. 
 
Boađuide čadnojuvvon mávssuid boahtoráját sihke olbmo iežas 
atnui guođđin láhkai uhcimusgeavahanruhta muhttašuvve jagi 2020 
álggus. 
- Mávssuid boahtoráját joatkašuvvi ja jeavddalaš ruoktot addin 
bálvalusas badjánit bargoealáhatindeavssa nuppástusa mielde sullii 
guokte (2) proseantta. 
- Uhcimusgeavahanruhta guhkesáigásaš lágádusdivššus badjána 
108 euros 110 euroi. 
 
Áššehasmáksoásahusain mearriduvvon boahtoráját sihke 
uhcimusgeavahanruhta muhttašuvve 1.1.2020 fápmui boahtán 
ásahusa (1059/2019) vuođul. 
 
Áššehasmáksolágas ja -ásahusas mearriduvvon áššehasmávssut 
leat eanemusmávssut. Gielda ja gieldaovttastupmi sáhttet mearrat 
luohttámušdoaibmaorgánas das, ahte mávssut berrojit eanemus-
mávssuid vuolibun dahje dat eai berrojuvvo ollege. 
Bušeahta ollašuhttinrávvaga mielde lávdegottit mearridit doaibma-
surggiideaset mávssuid ja távsttaid vuđđosiin ja euromeriin. 
Mávssuid ja távsttaid galgá dárkkistit nu, ahte dat vástidit 
goasttádusdási badjáneami. 
  
Evttohus: 
 
Vuođđodorvolávdegoddi nanne ruovttus addin bálvalusaid 
(joatkašuvvi ruoktobálvalus ja ruoktobuohccidikšun) 
áššehasmávssuid boahtorájáid 1.1.2020 rájes: 
 
Ruovttus addin 
bálvalusat (joatkašuvvi 
ruoktobálvalus ja 
ruoktobuohccidikšun) 

Dálá máksu/ 
boahtoráját 
1.1.2018 rájes 

Ođđa máksu/ 
boahtoráját 
 1.1.2020  

Mákso- 
proseanta 

Boahtoráját:    
1 olmmoš 576 588 35 
2 olbmo 1063 1084 22 
3 olbmo 1667 1701 18 

4 olbmo 2062 2103 15 
5 olbmo 2496 2546 13 
6 olbmo 2866 2924 11 
Bajádus/ lasseolmmoš 350 350  
 
Dan lassin nannejuvvo uhcimusgeavahanruhta guhkesáigásaš 
lágádusdivššus 110 euro. 
 
Sosiála- ja dearvvasvuođafuolahusa eará áššehasmávssut seilot 
31.1.2018 dahkkojuvvon mearrádusa mielde. 
 
Mearrádus: 
 

Juohkin Rabasbálvalusa jođiheaddji  
 Dikšunbarggu hoavda  

22 
Lápmásiidbálvaluslága 9 §:s oaivvilduvvon ruđalaš doarjjadoaibma 
 
21/05.24.00/2020 
 
Vudolg  

Lápmásiidbálvaluslága 9 § mielde olbmui buhtaduvvojit su váttu 
dahje buohcuvuođa geažil šaddi dárbbu mielde ollásit dahje oassái 
golut, mat sutnje šaddet beaivválaš doaimmain sealvamis 
dárbbašlaš biergasiid, mášeniid ja rusttegiid skáhppomis. Buhtadus 
biilla skáhppomis šaddan goluide mieđihuvvo lápmásiidbálvaluslága 
mielde lámisolbmui. Doarjaga oažžuma eaktun lea, ahte 
• váttus dahje buohcuvuođas šaddá lihkadanneavvu 
dárbu beaivválaš doaimmain 
• dát dárbu lihkadeapmái lea jámma, beaivválaš dahje 
dávjá šaddi. 
Lápmásiidbálvaluslága vuođul sáhttá mieđihit doarjaga geavahuvvon 
dahje ođđa biilla skáhppomii. Buhtadusa sáhttá oažžut beali biillas 
šaddi duođalaš goasttádusain. Geahpádussan váldojuvvo vuhtii 
biilavearumáhcaheapmi sihke boares biillas oažžun buhtadus sihke 
eará vejolaš doarjja biilii. Doarjaga biilla skáhppomii sáhttá ohcat, 
vaikke olmmoš ii livččii ožžon biilavearromáhcahusa. 
Lápmásiidbálvalanlága vuođul buhtaduvvojit váttu geažil 
vealtameahttun nuppástusbarggut fástamálle biilii (ee. 
vuodjinhálddašanrusttegat, stivremabeavttálmahtti, jorgaleaddji 
stuollu, jorristuolu loktenbierggas/hissa). Vealtameahttun 
nuppástusbarggut leat dakkár teknihkalaš čovdosat, maid vehkiin 
lámisolmmoš sáhttá oppanassii geavahit biilla. 
Lápmásiidbálvalanlága vuođul sáhttá buhtadit maiddái beali 
goasttádusain, mat šaddet biilla geavaheami álkidahtti rusttegiin 
(omd. lasseliggen).  
Lápmásiidbálvalanlágas oaivvilduvvon buhtadus biilla skáhppomii 
dahje biilii dárbbašlaš nuppástusbargguide sihke vealtameahttun 
lasserusttegiidda ordnejuvvo nu viidát go gielddas lea várrejuvvon 
mearreruhta. Ohcejoga gielddas ii leat leamen vuođđodorvo-
lávdegotti ráva geasa biiladoarjja vuosttassajis mieđihuvvo ja mii lea 
dan eanemus mearri. Bušeahttaárvalussii ii leat jahkái 2020 
várrejuvvon mearreruhta gažaldatvuloš lágasmearriduvvon doarjagii. 
Gielda berre fuolahit das, ahte lámisolbmuide oaivvilduvvon 
bálvalusat ja doarjjadoaimmat ordnejuvvojit sisdoalu ja viidodaga 
beales dakkárin go gielddas albmanuvvi dárbu gáibida. (VpL 3 §) 
 
Lápmásiidbálvalusaide leat boahtán guokte ohcamuša 
biiladoarjagiidda laktásemiin, nuba vuođđodorvolávdegotti 
dohkkehan rávvagat ja mearrádus vejolaš mearreruđas 
dárbbašuvvojit. 
 
Evttohus: Vuođđodorvolávdegoddi mearrida lápmásiidlága 9 §:s 
oaivvilduvvon ruđalaš doarjjadoaimmas biilla skáhppomis dahje biilii 

dahkat dárbbašlaš nuppástusbarggus šaddan goasttádusaide 
čuovvovaš kriterain. 
Biiladoarjja oaivvilduvvo vuosttassajis:  
1) barggus johtti ja oahppovázzi (dutkosii doalvu lohkamat) 
váigaditlámis olbmot, geat vudjet ieža biilla ja dárbbašit juohke 
beaivve lihkadeamis veahkkeneavvuid  
2) váigaditlámis mánát ja nuorat, geaid vuojiheamis sin bearaš 
dárbbaša biilla lassebiergasiid ja geat eai fidne doarvái 
vuojihanbálvalusaid gieldda ordnen bálvalussan.  
Doarjaga mieđihettiin váldojuvvo vuhtii áigi ovddot biiladoarjaga 
mieđiheamis. Lámisolmmoš galgá sáhttit čájehit eavttuid ja 
vuođustusaid ohcamušastis biilla lonuheapmái. Dat vuođustus ii leat 
doarvái, ahte biilla lonuheapmi doarvái dávjá omd. 3 -5 jagi gaskkaid 
berre atnit biilla ekonomalaš geavaheami dáfus jierpmálažžan ja 
vuođustallojuvvon. Dát sivva biilla lonuheapmái ii leat 
lápmásiidbálvalanlágas oaivvilduvvon ágga mieđihit buhtadusa ođđa 
biilla skáhppomis šaddan goasttádusaide. Jos áššehasa iežas ja su 
eallima dilli leat dovdomassii muhttašuvvan, de ovdal ožžojuvvon 
doarjaga áiggis ii leat mearkkašupmi. 
Doarjaga mearri ođđa biilla skáhppomii lea 50% biillas šaddi 
duođalaš goasttádusain. Geahpádussan váldojuvvo vuhtii 
biilavearromáhcahus sihke ovddeš biillas oažžun buhtadus ja eará 
vejolaš doarjja biilii. Doarjaga biilla skáhppomii sáhttá ohcat, vaikke 
olmmoš ii livččii ožžon biilavearromáhcahusa. 
Máksin láhkai doarjaga mearri lea eanemustá 6000 euro. 
Biilii dahkan vealtameahttun nuppástusbarggut ja lassebiergasat 
buhtaduvvojit sierra. Jos skáhpponvuloš biilii leat dahkkojuvvon 
nuppástusbarggut, de maiddái dat buhtaduvvojit sierra. 
Vealtameahttumat (gássaduolmmana sirdin, stivrranii 
máŋggadoaimmastivren) buhtaduvvojit mearreruđaid meari miel 
ollásit ja muđuid ávkkálaš biergasat 50%. 
Heivehanláhkai láhka: Láhka lámisvuođa vuođul ordnejuvvon 
bálvalusain ja doarjjadoaimmain (1987/380) 9§ 
 
Mearrádus: 

23 
Áššit diehtun 
 
Vudolg  

Attendo Meri-Lappi Oy 
- Hattiid dárkkisteapmi 1.5.2020 rájes. 
 
Kela/Áel 
- dieđáhus 5.2.2020: Áel almmustahttá ođđa anárašgielat siidduid. 
 
Kuntaliitto 
- Sosiála- ja dearvvasvuođafuolahusa áššehasmávssut bissot eanaš 
ovddežis jagiid 2020-2021. 
 
Lapin sairaanhoitopiiri/Sámi buohccidikšunbiire 
- Sámi buohccidikšunbiire gieldaovttastumi ovttaspmestivrra 
21.11.2019 čoahkkima beavdegirji. 
- Dikšungoasttádusaid dássenmáksu jagi 2019. 
- Geavahanplána 2020. 
- Bálvalussoahpamuš; dikšundárbašiid skáhppon ja doaimmahus.  
 
Valtiokonttori 
- Almmuhus soahteveteránaid veajuiduhttinmearreruđas jagi 2020. 
- Almmuhus soahteveteránaide ruovttus orruma doarju bálvalusaid 
mearreruđa sturrodagas jagi 2020. 
 
Valvira 
- Valvira ođasreive 1/2020. 
- Gohcinmearrádus Attendo Suomi Oy konseardna boarrásiid-
fuolahusa ássanbálvalusaid buvttadeaddji fitnodagaid doaibmamis. 
- Mearrádus dearvvasvuođafuolahusa priváhta bálvalusaid addimii 
guoski lobi nuppástuhttimis: Suomen terveystalo Oy. 
 
Virgehálddašeaddjimearrádusat 
- Sosiálabargi virgesadjásašvuođa deavdin. 
- Bálvalusgaskavuođa válljema nannen. 
- Dearvvasvuođadikšu doaimma deavdin. 
- Bearašbargi doaimma deavdin. 
- Iežas eretcealkin dearvvasvuođaguovddášveahki doaimmas. 
- Iežas eretcealkin buohccidikšu doaimmas. 
 
Evttohus: 
 
Vuođđodorvolávdegoddi merke, ahte áššit/ áššegirjjit leat diehtun 
buktojuvvon. 
 
Mearrádus: 
 
 

  


